	ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՕԳՈՍՏՈՍԻ 2-Ի N 1018-Ն, 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, «ՌԱԴԻՈԻԶՈՏՈՊՆԵՐԻ ԱՐՏԱԴՐՈՒԹՅԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ԲՅՈՒՋԵՏԱՅԻՆ ՎԱՐԿ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ նախագծի ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների 

	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը

	 1.
	Հայաստանի Հանրապետության ֆինանսների նախարարություն 19.05.2015թ.,           N01/80-2/12589-15 գրություն:
	1. Նախագծի 2-րդ կետով նախատեսվում է ՀՀ կառավարության 18.12.2014թ. N1515-Ն որոշման (այսուհետ` Որոշում) N1 հավելվածի   N1 աղյուսակի «2.5 Տրամադրված վարկերի և փոխատվությունների վերադարձից մուտքեր» կետից հանել ««Ռադիոիզոտոպների արտադրության կենտրոն» ՓԲԸ» բառերը, ինչը նշանակում է, որ ««Ռադիոիզոտոպների արտադրության կենտրոն» ՓԲԸ (այսուհետ` Ընկերություն) չի կատարելու ՀՀ 2015թ. պետական բյուջեով նախատեսված բյուջետային վարկի մարումը 129,791.8 հազ. դրամի չափով: 

2. Նախագծի 3-րդ կետով նախատեսվում է Ընկերության 2015 թվականի ընթացիկ գործունեության և Ցիկլոն 18/18 հիմնական սարքի տեղափոխման ու տեղադրման համար ՀՀ 2015թ. պետական բյուջեով նախատեսված ՀՀ կառավարության պահուստային ֆոնդից ՀՀ առողջապահության նախարարությանը հատկացնել 15,876.7 հազ. դրամ, մինչդեռ չեն ներկայացվել Նախագծին կից ներկայացված 1-ից 4 հաշվարկներում միավոր ծախսի գնորոշման աղբյուրների մասին տեղեկատվությունը, ինչպես նաև ոչ ֆինանսական ցուցանիշների (ժամանակահատված, չափի միավոր, քանակ) վերաբերյալ հիմնավորումներ:
3. Նախագծի 6-րդ կետով նախատեսվում է Ընկերության կողմից սարքավորումների ձեռք բերման և մոնտաժման աշխատանքների իրականացման նպատակով Ընկերությանը 10 տարի մարման ժամկետով տրամադրել 254,672.3 հազ. դրամ բյուջետային վարկ:  Ընդ որում, հաշվի առնելով, որ Ընկերության շենքի կառուցման շինարարական աշխատանքների ընթացքի և խնդիրների մասին եզրակացություն ներկայացնելու նպատակով նախատեսվել է ստեղծել միջգերատեսչական հանձնաժողով, ենթադրվում է, որ Ընկերության կողմից սարքավորումների ձեռք բերման և մոնտաժման աշխատանքների իրականացման նպատակով վերջինիս 254,672.3 հազ. դրամ բյուջետային վարկի տրամադրման հարցի քննարկումը մինչև հանձնաժողովի եզրակացությունը ժամանակավրեպ է:

4.Միաժամանակ, Նախագծի 6-րդ կետի վերջաբանը գրավադրվող գույքի մասով վերաձևակերպման կարիք ունի: Մասնավորապես.

ա) եթե շենքը դեռևս կառուցված չէ, ապա վերաշարադրել հետևյալ կերպ.  «որպես գրավ նախատեսելով «Ռադիոիզոտոպների արտադրության կենտրոն» փակ բաժնետիրական ընկերությանը պատկանող հողամասը` ապագայում  կառուցվելիք անշարժ գույքով հանդերձ»,

բ) հաշվի առնելով այն, որ նախատեսվող սարքավորումները դեռևս ձեռք չեն բերվել, ապա անհրաժեշտ է վերաշարադրել հետևյալ կերպ. «ապագայում ձեռք բերվող սարքավորումներով հանդերձ»,

գ) անհրաժեշտ է  որպես գրավ ավելացնել նաև բելգիական «ԱյԲիԷյ մոլեկուլյար» կազմակերպությունից ձեռք բերվելիք «ՑԻԿԼՈՆ 18/18» ցիկլոտրոնը, որի համար սահմանվել էր ՀՀ օրենսդրությամբ սահմանված կարգով ապահովել մաքսային արժեքի չափով ներդրումից հետո լրացուցիչ բաժնետոմսեր տեղաբաշխելու միջոցով Ընկերության կանոնադրական կապիտալի ավելացում, ինչի հետագա ընթացքի վերաբերյալ դեռևս համապատասխան տեղեկատվություն ներկայացված չէ:
5. Ինչ վերաբերում է Նախագծի այլ ձևակերպումներին, ապա.
ա) Նախագծի 2-րդ կետով հաստատվելիք N 1 հավելվածի աղյուսակում նշված գումարը (125,899.5) չի համապատասխանում Որոշման N 1 հավելվածում Ընկերության կողմից բյուջետային վարկի վերադարձից մուտքերի գծով նախատեսված գումարին (129,791.8):

բ) Նախագծի 2-րդ կետով առաջարկվող փոփոխությունը չի կարող կատարվել առանց «Հայաստանի Հանրապետության 2015 թվականի պետական բյուջեի մասին» ՀՀ օրենքի N 4 հավելվածի N 1 աղյուսակում համանման փոփոխության:

գ) չեն ներկայացվել պահանջվող 254,672.3 հազ. դրամ բյուջետային վարկի ՀՀ կառավարության 18.12.2014թ. N 1515-Ն որոշման N 11 հավելվածում կատարվող լրացումները:


	1. Առաջարկությունն ընդունվել է: 
2. Առաջարկությունն ընդունվել է: 

3. Առաջարկությունն  ընդունելի չէ, քանի որ, Ընկերության շինարարության  մասնագիտական  խորհրդատվությունն իրականացնող IBA և  FHILIPS  կազմակերպությունների  կողմից  առաջադրել   են    լրացուցիչ   հատուկ    պահանջներ   նախագծային  լուծումների  և  համակարգերի  կառավարման  նկատմամբ,  որոնց  մասին  նախնական  առաջադրանքներում  հղումներ  չեն  եղել և առանց այդ լրացուցիչ պահանջների իզոտոպների արտադրությունը հնարավոր չէ շահագործել, այսինքն հակառակ դեպքում, այն կապելով աշխատանքային խմբի ստեղծման և վերջինիս տված եզրակացության հետ, վտանգվում է ծրագրի իրականացումն ամբողջությամբ: 

 Հաշվի առնելով խորհրդատվական կազմակերպությունների հատուկ  պահանջները, մշակվել են նախագծային  փոփոխություններ`  համակարգերի կառավարումն ապահովող  լրացուցիչ սարք–սարքավորումների համար, որոնց ձեռքբերման և մոնտաժման աշխատանքների համար  անհրաժեշտ է` 254,7 մլն դրամ (հաշվարկ 4-ը կցվում է), ինչը նախատեսվում իրականացնել բյուջետային վարկի միջոցով: 
4.  Առաջարկությունն ընդունվել է:  
5.ա) Առաջարկությունն ընդունելի չէ, որովհետև Նախագծի 2-րդ կետով հաստատվելիք հավելված N 1-ի աղյուսակում նշված (125,899.5) գումարը   Որոշման  հավելված N 1-ում Ընկերության կողմից բյուջետային վարկի վերադարձից մուտքերի գծով նախատեսված (129,791.8) գումարի մեջ 1,100.0 մլն դրամ վարկի մայր գումարն է, իսկ մյուս մասը` (3,892.3) գումարը 50,6 մլն դրամ վարկի մայր գումարն է, որի մարման հետաձգումը  շրջանառության մեջ է դրվել առանձին նախագծով, քանի որ անհատական իրավական ակտ է: 
բ) Առաջարկությունն ընդունվել է:  
գ) Առաջարկությունն ընդունվել է: 
	1. Փոփոխություն չի առաջարկվում և չի ակնկալվում:

2. 3-րդ կետով նախատեսվող Ընկերության 2015 թվականի ընթացիկ գործունեության և Ցիկլոն 18/18 հիմնական սարքի տեղափոխման ու տեղադրման համար ՀՀ 2015թ. պետական բյուջեով նախատեսված ՀՀ կառավարության պահուստային ֆոնդից ՀՀ առողջապահության նախարարությանը հատկացվող 15,876.7 հազ. դրամ գումարի միավոր ծախսի գնորոշման աղբյուրների մասին տեղեկատվությունը ներկայացվում է «Teghadrum» ֆայլում:

3.Նախագծում փոփոխություն չի կատարվել:
4.Նախագծի 6-րդ կետում կատարվել է հետևյալ փոփոխությունը` «որպես գրավ նախատեսելով Ընկերությանը պատկանող հողամասը, ապագայում կառուցվելիք անշարժ գույքը, Ցիկլոն 18/18 ցիկլոտրոնը, ինչպես նաև ապագայում ձեռքբերվող սարքավորումները»: 

         Ընկերության տարածքում կառուցված անշարժ գույքի և Ցիկլոն 18/18 ցիկլոտրոնի արժեքը կանոնադրական կապիտալում ավելացված չէ, որովհետև շինարարության և ցիկլոտրոնի տեղադրման աշխատանքների ավարտական ակտն ընդունված չէ և դրանք հանձնված չեն Ընկերությանը:
5.ա) Փոփոխություն չի կատարվել:

բ) Նախագծի 2-րդ կետում ավելացվել է հետևյալ «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի հավելված N4-ի» համանման դրույթը և «Աղյուսակ 1»-երում բառերը:
գ) 254,672,3 հազ դրամի բյուջետային վարկով պայմանավորված  ՀՀ կառավարության 18.12.2014թ. N 1515-Ն որոշման N 11 հավելվածում կատարվող փոփոխությունները  ներկայացվում են հավելվածներ N5-ով և N6-ով:

	2.
	Հայաստանի Հանրապետության արդարադատության նախարարություն 15.05.2015թ.,           №01/14/5706-15   գրություն:
	1.Առաջարկվել է` Նախագծի 5-րդ կետում նշել թե սույն որոշումն ուժի մեջ մտնելուց հետո ինչ ժամկետում է կնքվում դրամաշնորհի հատկացման պայմանագիրը:

2.Առաջարկվել է  նախագծի 2-րդ, 4-րդ և 7-րդ կետերից  հանել «2015» թվից առաջ նախատեսված «կառավարության» բառը:

3.Առաջարկվել է Նախագիծն  համաձայնեցնել ՀՀ ֆինանսների նախարարության հետ:

4. Առաջարկվել է Նախագիծը համապատասխանեցնել  փորձագիտական եզրակացության 5-րդ, 7-րդ և 8-րդ կետերին: 
	1.Առաջարկությունն ընդունվել է: 

2. Առաջարկությունն ընդունվել է: 
3.Առաջարկությունն ընդունվել է:

4. Առաջարկությունն ընդունվել է: 
	1. Նախագծի 5-րդ կետում ավելացվել է «սույն որոշումն ուժի մեջ մտնելուց հետո տասնօրյա ժամկետում» բառակապակցությունը:

2.Նախագծի 2-րդ, 4-րդ և 7-րդ կետերից  հանել «2015» թվից առաջ նախատեսված «կառավարության» բառը:

3.Նախագիծը համաձայնեցվել է ՀՀ ֆինանսների նախարարության հետ:

4.Նախագիծն համապատասխանեցվել է փորձագիտական եզրակացության 5-րդ, 7-րդ և 8-րդ կետերին: 



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                      ԱՌՈՂՋԱՊԱՀՈՒԹՅԱՆ ՆԱԽԱՐԱՐ`

                                                                                                                                                    ԱՐՄԵՆ ՄՈՒՐԱԴՅԱՆ 
